ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՕՐԵՆՔԸ
«ԱՎՏՈՄՈԲԻԼԱՅԻՆ  ՏՐԱՆՍՊՈՐՏԻ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՕՐԵՆՔՈՒՄ  ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ
Հոդված 1. «Ավտոմոբիլային տրանսպորտի մասին» Հայաստանի Հանրապետության 2006 թվականի դեկտեմբերի 5-ի ՀՕ-233-Ն օրենքի (այսուհետ` օրենք)  4-րդ հոդվածի`
1. 24-րդ պարբերությունից հետո լրացնել նոր հասկացություն հետևյալ բովանդակությամբ.

«կաբոտաժային փոխադրում` որևէ պետությունում հաշվառված ավտոտրանսպորտային միջոցով այլ պետության տարածքում տեղաբաշխված երկու կետերի միջև իրականացվող փոխադրում:»:
2. 25-րդ պարբերությունը շարադրել հետևյալ խմբագրությամբ.

«երթուղի` սկզբնակետից մինչև վերջնակետ փոխադրման ուղի.»:

3. 25-րդ պարբերությունից հետո լրացնել նոր հասկացություն հետևյալ բովանդակությամբ.
«կանոնավոր փոխադրման երթուղի` հաստատված ուղեգծով և չվացուցակով սկզբնակետից մինչև վերջնակետ ուղևորների և ուղեբեռների փոխադրման ուղի.»:
4. 28-րդ պարբերությունը շարադրել հետևյալ խմբագրությամբ.

«երթուղու չվացուցակ` ժամանակացույց, որը ներառում է ավտոբուսների (միկրոավտոբուսների) մեկնման, ժամանման ժամանակի (միջպետական, միջմարզային և ներմարզային փոխադրումներում`  կանգառների, ուղևորների նստեցման համար ավտոբուսի մատուցման), տեղի և երթերի իրականացման հաջորդականության մասին տվյալներ.»:

5. 29-րդ պարբերությունում «միայն սահմանված երթուղու» բառերը փոխարինել «տվյալ երթուղու միայն սահմանված» բառերով:
6. 31-րդ պարբերությունը շարադրել հետևյալ խմբագրությամբ.

«երթուղու ուղեգիծ` երթուղու սխեմատիկ նկարագիր, որը պարունակում է տվյալներ երթուղու սկզբնակետի, վերջնակետի, միջանկյալ կանգառների (միջպետական փոխադրումներում` նաև սահմանային անցման կետերի), միջկանգառային հեռավորությունների և ճանապարհների նշանակության (համայնքներում` նաև փողոցների անվանումների) և կարգի վերաբերյալ.»:

7. 32-րդ պարբերությունը լրացնել նոր նախադասությամբ հետևյալ բովանդակությամբ.

«Միջպետական բեռնափոխադրումների դեպքում ապրանքատրանսպորտային բեռնագիրը պետք է համապատասխանի «Բեռների միջազգային ավտոտրանսպորտային փոխադրումների պայմանագրի մասին  (CMR)» կոնվենցիայի պահանջներին:»:

8. 33-րդ պարբերությունում «պետհամարանիշը» բառը փոխարինել «հաշվառման համարանիշը» բառերով, իսկ «ժամանակահատվածը» բառից հետո լրացնել «(հաստատված չվացուցակի ու փաստացի կատարված երթերի` սկզբի ու ավարտի ժամերը)» բառերը:

9. 34-րդ պարբերությունը շարադրել հետևյալ խմբագրությամբ.

«ավտոմոբիլային երթուղային ցանց` միջպետական, միջմարզային, ներմարզային և ներքաղաքային կանոնավոր փոխադրման երթուղիների ամբողջականություն.»: 

10. 39-րդ պարբերությունը շարադրել հետևյալ խմբագրությամբ.

«հավաքակայան` ֆիզիկական մակերես, որտեղ իրականացվում է ավտոտրանսպորտային միջոցների կայանում, պահպանում (գիշերակաց), տեխնիկական վիճակի նախաուղերթային զննում և վարորդների բուժզննում.»:
11. հոդվածը լրացնել նոր հասկացություններով հետևյալ բովանդակությամբ.

«բեռնառաքող` իրավաբանական կամ ֆիզիկական անձ, որի հանձնարարությամբ կամ անունից իրականացվում է բեռի փոխադրումը.

բեռը ստացող` իրավաբանական կամ ֆիզիկական անձ, որը լիազորված է ստանալու իր անունով ուղարկված (առաքված) բեռը.

բեռնափոխադրում` փոխադրողի և բեռնառաքողի (բեռը ստացողի) միջև փոխհամաձայնեցված երթուղով բեռների (ներառյալ վտանգավոր, հատուկ, մասնագիտացված բեռներ) փոխադրում, որն իրականացվում է բեռնատար ավտոտրանսպորտային միջոցներով, որոնք արտադրողի կողմից տրված տեխնիկական փաստաթղթերով նախատեսված են տվյալ բեռի փոխադրման համար.
առավելագույն բեռնունակություն` արտադրող գործարանի կողմից տվյալ մակնիշի բեռնատար ավտոմոբիլի համար սահմանված (թույլատրելի) բեռնվածությունը.

տարա` բեռնման, բեռնաթափման և փոխադրման ընթացքում բեռի պահպանման, հնարավոր վնասվածքից և փչացումից պաշտպանման նպատակով նախատեսված ապրանքաման.»:
Հոդված 2. Օրենքի 7-րդ հոդվածի`

1. 1-ին մասից հետո լրացնել նոր 2-րդ և 3-րդ մասեր հետևյալ բովանդակությամբ.

«2. Հայաստանի Հանրապետությունում ավտոմոբիլային տրանսպորտով միջպետական բեռնափոխադրումներ իրականացնող տրանսպորտային միջոցները պետք է կահավորված լինեն թվային տախոգրաֆով (բացառությամբ «Միջազգային ավտոճանապարհային փոխադրումներ կատարող տրանսպորտային միջոցների անձնակազմի աշխատանքի մասին» համաձայնագրի կողմ չհանդիսացող պետություններում հաշվառված բեռնատար տրանսպորտային միջոցները): Միջպետական բեռնափոխադրումներ իրականացնող կազմակերպությունները և դրանցում ներգրավված վարորդները պետք է ունենան թվային տախոգրաֆի քարտեր, որոնց ձևերը և տրամադրման կարգը սահմանում է Հայաստանի Հանրապետության կառավարությունը:
3. Հայաստանի Հանրապետության տարածքում կաբոտաժային փոխադրումներն արգելվում են:»:

Հոդված 3. Օրենքի 9-րդ հոդվածի`

1. 1-ին մասի «ա» կետը շարադրել հետևյալ խմբագրությամբ. 

«ա) կանոնավոր փոխադրումների դեպքում` երթուղային ավտոբուսներով (միկրոավտոբուսներով), իսկ  ոչ կանոնավոր փոխադրումների դեպքում` առանձին պատվերով ավտոբուսներով կամ միկրոավտոբուսներով»:
Հոդված 4. Օրենքի 10-րդ հոդվածի`
1. 1-ին մասում «չվացուցակի և երթուղու սխեմայի» բառերը փոխարինել «երթուղու ուղեգծի և չվացուցակի» բառերով:

2. 1-ին մասից հետո լրացնել նոր 1.1-րդ մաս հետևյալ բովանդակությամբ.

«1.1. Միջպետական ավտոբուսային կանոնավոր փոխադրումների երթուղային ցանցը կազմակերպում է լիազոր մարմինը համագործակցելով այլ պետությունների տրանսպորտի ոլորտը կանոնակարգող համապատասխան լիազոր մարմինների հետ:»: 

3. 3-րդ մասը շարադրել հետևյալ խմբագրությամբ. 

«3. Միջպետական, միջմարզային, ներմարզային և ներքաղաքային ավտոբուսային կանոնավոր փոխադրումների ուղեգծերը և չվացուցակները մշակում և հաստատում է դրանց երթուղային ցանցը կազմակերպող համապատասխան մարմինը: Երթուղու ուղեգծերում և չվացուցակներում փոփոխությունները կատարվում են երթուղային ցանցը կազմակերպող մարմնի կողմից` իր նախաձեռնությամբ կամ փոխադրողի առաջարկությամբ: Ներքաղաքային, այդ թվում` Երևան քաղաքի ներքաղաքային ավտոբուսային կանոնավոր փոխադրումների երթուղային ցանցի հաստատված մեկ օրինակը համապատասխան համայնքի ղեկավարը տրամադրում է լիազոր մարմնին»:
Հոդված 5. Օրենքի 11-րդ հոդվածի`

1. 2-րդ մասում «Երևանի» բառից առաջ լրացնել «Երևան քաղաքում`» բառերը:
2. 3-րդ մասում «Մրցութային» բառից առաջ լրացնել «Միջմարզային, ներմարզային և ներքաղաքային ավտոբուսային կանոնավոր փոխադրումների» բառերը:

Հոդված 6. Օրենքի 12-րդ հոդվածի` 

1. 1-ին մասը լրացնել նոր նախադասությամբ հետևյալ բովանդակությամբ. 

«Սույն օրենքի 10-րդ հոդվածի երկրորդ մասում նշված համապատասխան մարմինը կայացնում է  որոշում և մեկ աշխատանքային օրվա ընթացքում այն ներկայացնում վերահսկողություն իրականացնող մարմնին:»: 

2. 2-րդ մասի`

1) «ա» կետում «այն սահմանից, որի շնորհիվ կազմակերպությունն առավելություն էր ստացել մրցույթից հետո իր մրցակցի (մրցակիցների) նկատմամբ» բառերը հանել:

2) «բ» կետի «կամ դրան կից երթուղային թերթիկի» բառերը հանել:

3) «ե» կետի «երթուղու սպասարկման ընթացքում մրցույթում առաջարկված և» բառերը հանել:

4) «է» կետին հաջորդող 1-ին պարբերությունից հանել «ե» բառը:

5) «է» կետին հաջորդող 1-ին պարբերությունից հետո լրացնել նոր պարբերություն հետևյալ բովանդակությամբ.

«Սույն մասի «դ» և «ե» կետերում նշված դեպքերում փոխադրումներն իրականացնող կազմակերպությունը վերահսկողություն իրականացնող մարմնի կողմից «Վարչական իրավախախտումների վերաբերյալ» Հայաստանի Հանրապետության օրենսգրքով սահմանված պահանջներին համապատասխան ենթարկվում է վարչական պատասխանատվության: Նշված խախտումը երկու ժամվա ընթացքում չվերացնելու կամ վեց ամսվա ընթացքում խախտումը կրկին կատարելու դեպքում հսկողություն իրականացնող մարմինը նշված խախտումների մասին անմիջապես տեղեկացնում է սույն օրենքի 10-րդ հոդվածի 2-րդ մասում նշված համապատասխան մարմնին: Համապատասխան մարմինը նույն օրվա ընթացքում (եթե դա ոչ աշխատանքային օր է, ապա դրան հաջորդող աշխատանքային օրվա մինչև 13:00) կազմակերպում և անցկացնում է մրցութային հանձնաժողովի նիստ, միաժամանակ ապահովելով ուղևորների կանոնավոր փոխադրումը: Մրցութային հանձնաժողովի եզրակացության հիման վրա համապատասխան մարմինը կայացնում է որոշում` խախտումը իրականացնող կազմակերպությանը երթուղու սպասարկման իրավունքից զրկելու մասին և այդ մասին նույն օրը, կամ առնվազն դրան հաջորդող առաջին աշխատանքային օրվա առաջին կեսին տեղեկացնում է վերահսկողություն իրականացնող մարմնին: Սույն կետում սահմանված ժամկետում համապատասխան մարմնի կողմից որոշում չկայացնելու դեպքում, լիազոր մարմինը կայացնում է որոշում երթուղին սպասարկող կազմակերպությանը ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպման համար տրված լիցենզիան` մինչև խախտումը վերացնելը, կասեցնելու վերաբերյալ:»:
Հոդված 7. Օրենքի 13-րդ հոդվածի`

1. 2-րդ մասում «երթուղու սխեմայով» բառերը փոխարինել «երթուղու ուղեգծով» բառերով:

2. 4-րդ մասի «պետավտոտեսչության մարմինների» բառերը փոխարինել «մարմինների, Հայաստանի Հանրապետության ոստիկանության «Ճանապարհային ոստիկանություն» ծառայության (այսուհետ` Ճանապարհային ոստիկանություն)» բառերով:

Հոդված 8.  Օրենքի 16-րդ հոդվածի`

1. 1-ին մասը շարադրել հետևյալ խմբագրությամբ.

«1. Ավտոբուսային ոչ կանոնավոր փոխադրումներ են համարվում ուղևորների նույն խմբի զբոսաշրջային, էքսկուրսիոն, տոնական, արարողակարգային, ինչպես նաև այլ նպատակներով իրականացվող պատվերով մեկանգամյա ուղևորափոխադրումները: Ավտոբուսային ոչ կանոնավոր փոխադրումներն իրականացվում են ուղևորների նույն խմբի նշանակման  վայր եւ վերադարձի ուղղությամբ, կամ միայն նշանակման վայր հասցնելու և դատարկ վերադառնալու, կամ դատարկ մեկնելու և նշանակման վայր փոխադրումների կազմակերպման միջոցով:»:
2. 2-րդ մասում «և չվացուցակների կազմումը, ըստ ճանապարհակլիմայական պայմանների,» բառերը հանել.
3. 3-րդ մասի 2-րդ պարբերությունը շարադրել հետևյալ խմբագրությամբ.

«Հայաստանի Հանրապետությունից և դեպի Հայաստանի Հանրապետություն միջպետական ոչ կանոնավոր ուղևորափոխադրումները պետք է իրականացվեն Հայաստանի Հանրապետության և փոխադրման մյուս կողմ հանդիսացող պետությունների միջև կնքված տրանսպորտի բնագավառը կանոնակարգող միջազգային համաձայնագրերի և սույն օրենքի պահանջներին համապատասխան: Հայաստանի Հանրապետության հետ տրանսպորտի բնագավառը կանոնակարգող միջազգային համաձայնագրեր չունեցող պետությունից դեպի Հայաստանի Հանրապետություն և հակառակ ուղղությամբ միջպետական ոչ կանոնավոր ուղևորափոխադրումները պետք է իրականացվեն ավտոկայարաններից և ավտոկայաններից, իսկ տրանսպորտային միջոցների կայանումը, պահպանումը (գիշերակացը), տեխնիկական նախաուղերթային զննությունը, դրանց վարորդների բուժզննումը պետք է իրականացվի Հայաստանի Հանրապետությունում ավտոկայարանային գործունեություն իրականացնող կազմակերպություններում, որի վերաբերյալ պետք է նշում կատարվի տրանսպորտային միջոցի ճանապարհային թերթիկում: Հայաստանի Հանրապետությունում և Հայաստանի Հանրապետության տարածքից միջպետական ոչ կանոնավոր փոխադրումներ իրականացնող ավտովարորդի մոտ պետք է գտնվի  ուղեւորների անվանացուցակը, փոխադրողի և պատվիրատուի միջև կնքված պայմանագրի պատճենը:»:
4. Հոդվածը լրացնել հետևյալ բովանդակությամբ 5-րդ, 6-րդ և 7-րդ մասերով. 

«5. Ավտոբուսներով ուղեւորների ոչ կանոնավոր փոխադրումներն իրականացվում են յուրաքանչյուր երթի համար գրավոր պայմանագրի հիման վրա, որտեղ նշվում են փոխադրման նպատակը, շարժման երթուղին, փոխադրման ամսաթիվն ու ժամանակը, փոխադրման համար նախատեսված ավտոբուսի մակնիշն ու գրանցման համարանիշը, ծառայության դիմաց վճարման չափը և այլ պայմաններ: 

6. Ոչ կանոնավոր ուղևորափոխադրումների դեպքում ուղևորների նստեցումը և իջեցումը կարող է իրականացվել ճանապարհափողոցային ցանցի թույլատրելի տեղերում, եթե դա չի հակասում ճանապարհային երթևեկության կանոններին:
7. Ավտոբուսներով ուղևորների ոչ կանոնավոր ուղևորափոխադրումներ իրականացնող կազմակերպություններին պատկանող տրանսպորտային միջոցները պետք է հաշվառվեն լիազոր մարմնում:
8. Ավտոբուսներով ոչ կանոնավոր ուղևորափոխադրումներ իրականացնող տրանսպորտային միջոցների հաշվառման կարգը սահմանում է լիազոր մարմինը:»:
Հոդված 9. Օրենքի 17-րդ հոդվածի`

1. 1-ին մասի 3-րդ պարբերությունը ուժը կորցրած ճանաչել:

2. 2-րդ մասի`

1) «գ» կետում «վարորդի» բառից հետո լրացնել «և փոխադրման (ներառյալ սպասելավարձի) սակագնի» բառերը.

2) «գ» կետի վերջին պարբերության «գծանշում» բառից հետո լրացնել «, իսկ տանիքին` «Տաքսի» գրառմամբ դեղին գույնի տարբերանշան» բառերը:

3. Հոդվածը լրացնել հետևյալ բովանդակությամբ 5-րդ մասով.

«5. Տաքսամոտորային փոխադրումներ իրականացնողները պետք է ապահովեն`
1) ավտովարորդների բժշկական և մարդատար-տաքսի ավտոմոբիլի տեխնիկական նախաուղերթային զննումները.

2) մարդատար-տաքսի ավտոմոբիլի տեխնիկական սպասարկման և նորոգման աշխատանքները.

3) մարդատար-տաքսի ավտոմոբիլի գիշերակացը կազմակերպության հավաքակայանում:»:
Հոդված 10. Օրենքի 18-րդ հոդվածի`

1. 5-րդ մասի 2-րդ պարբերության վերջում լրացնել «հակառակ դեպքում ուղևորը կարող է չվճարել փոխադրավարձը» բառերը:

2. Հոդվածը լրացնել հետևյալ բովանդակությամբ 9-րդ մասով. 

«9. Մարդատար-տաքսի ավտոմոբիլների վարորդների կողմից ուղևորների հավաքագրումը ցուցատախտակի կամ բարձրաձայն հայտարարությունների միջոցով արգելվում է»:
Հոդված 11. Օրենքի 4-րդ գլուխը շարադրել հետևյալ խմբագրությամբ.

«ԳԼՈՒԽ  4
ԱՎՏՈՄՈԲԻԼԱՅԻՆ  ՏՐԱՆՍՊՈՐՏՈՎ  ԲԵՌՆԵՐԻ  ՓՈԽԱԴՐՈՒՄՆԵՐԻ ԿԱԶՄԱԿԵՐՊՈՒՄԸ 

Հոդված  19. Բեռնափոխադրումների կազմակերպման հիմնական պահանջները

1. Ավտոմոբիլային տրանսպորտով բեռնափոխադրումները պետք է իրականացվեն փոխադրվող բեռի դասին և ծավալին (քաշին) համապատասխան տեսակի և քանակի բեռնատար ավտոմոբիլներով, դրանց շահագործման պայմանների, բեռնման-բեռնաթափման իրականացման եղանակի ճիշտ ընտրությամբ և փոխադրման պայմաններին համապատասխան:


2. Սորուն, լցովի և բեռնարկղերում փոխադրվող բեռների ընդունման ժամանակ  ապրանքատրանսպորտային բեռնագրում պետք է նշվի բեռի քաշը:

3. Տարայավորված (փաթեթավորված) և հատավոր բեռները փոխադրման են ընդունվում ապրանքատրանսպորտային բեռնագրում բեռնատեղերի քանակի և բեռի քաշի նշումով: 

4. Առանձին բեռների քաշը որոշվում է հաշվարկային եղանակով, չափագրման մեթոդով, միջին խտությամբ կամ պայմանականորեն, ինչի մասին պետք է նշում կատարվի ապրանքատրանսպորտային բեռնագրում:

5. Բեռի քաշի որոշումը պետք է իրականացվի առաքողի կողմից` փոխադրողի ներկայությամբ, բեռի կշռման ու չափման համար անհրաժեշտ տեխնիկական միջոցներով և նշվի ապրանքատրանսպորտային բեռնագրում:

6.  Սորուն և լցովի բեռների քանակությունը որոշվում է բեռնառաքողի (բեռը ստացողի) և փոխադրողի համատեղ չափման կամ կշռման միջոցով` նրանց կողմից կազմված  արձանագրության հիման վրա: Հողի զանգվածային փոխադրման դեպքում բեռի քաշը կարող է որոշվել երկրաբանական չափումների միջոցով: Չափման կամ կշռման արձանագրությունը պետք է կազմվի ավտոմոբիլների ստուգողական կշռման հիման վրա, որի արդյունքներով որոշվում է տվյալ մակնիշի միավոր բեռնատար ավտոմոբիլի բեռի միջին քաշը: Բեռի ընդհանուր քաշը սահմանվում է չափման ծավալային ցուցանիշների և լաբորատոր եղանակով որոշված բեռի միջին խտության արտադրյալով: Բեռի կշռի և միջին խտության հետ կապված տարակարծիքության դեպքում կողմերի պահանջով կարող է իրականացվել կրկնակի կշռում կամ միջին խտության որոշում:

7. Տարայով կամ փաթեթավորված և հատավոր բեռները փոխադրման ներկայացնելու դեպքում բեռնառաքողի կողմից մակնշվում է յուրաքանչյուր բեռնարկղ, որը պետք է իրականացվի միջազգային ստանդարտի պահանջներին համապատասխան:

8. Բեռնատար ավտոտրանսպորտային միջոցը բեռնման-բեռնաթափման կետից պետք է դուրս գա մաքրված անվադողերով:

Հոդված 20. Բեռների բեռնման և բեռնաթափման կազմակերպումը
1. Սորուն, լցովի բեռների փոխադրման ժամանակ բեռնման մակարդակը չպետք է գերազանցի բեռնատար ավտոմոբիլի կողեզրերի բարձրությանը, որպեսզի բացառվի բեռի թափվելը փոխադրման ընթացքում:

2. Առանց տարայի փոխադրվող հատավոր բեռների փոխադրման ժամանակ, երբ դրանց ընդունումն ու բեռնումը հնարավոր չէ առանց ժամանակի նշանակալի կորստի, բեռները կարելի է միավորել հնարավոր խոշոր բեռնային միավորներով (կապ, փունջ, փաթեթ և այլն), միաժամանակ ապահովելով դրանց բարձման և բեռնաթափման հնարավորությունը:

3. Առանց տարայի փոխադրվող ծանրաքաշ բեռները պետք է ունենան կայունացման հատուկ հարմարանքներ (ելուստ, շրջանակ, օղակ և այլն):

4. Ավտոմոբիլի թափքում տեղադրված բեռները պետք է հուսալի ամրացվեն` այնպես, որ բացառվի բեռի տեղաշարժը, ընկնելը, ճնշման գործադրումը դռների վրա, բեռի քերվածքի առաջացումը և վնասումը փոխադրման ընթացքում:

5. Բեռի ընդունման պահին վարորդը պետք է ստուգի բեռի տեղադրման և ամրացման համապատասխանությունը երթևեկության անվտանգության և շարժակազմի պահպանման պահանջներին:

6. Բեռնատար ավտոտրանսպորտային միջոցով սորուն և լցովի բեռների փոխադրման ժամանակ բեռները պետք է ծածկված լինեն բրեզենտե կամ պոլիեթիլենային ծածկոցով, բացառելու համար շրջակա միջավայր դրանց արտանետումը:  
Հոդված 20.1. Բեռների փոխադրման փաստաթղթերին ներկայացվող պահանջները
1. Տարայավորված (փաթեթավորված) և հատավոր բեռների ընդունումը պետք է ձևակերպվի ապրանքատրանսպորտային բեռնագրով և տվյալ բեռի ձևակերպման համար անհրաժեշտ այլ փաստաթղթերով (տվյալ բեռը արտադրողի կողմից տրված բեռի յուրահատկությունների մասին փաստաթուղթ, ծագման հավաստագիր և այլն):

2. Ապրանքատրանսպորտային բեռնագիրը կազմում է բեռնառաքողը 3 օրինակից, նշելով` բեռը ստացողի և բեռի անվանումը, փոխադրվող բեռի քանակը և քաշը, քաշի որոշման եղանակը (կշռում, չափում, ստանդարտով և այլն), փաթեթավորման (տարավորման) տեսակը, բեռնման և բեռնաթափման եղանակը, ավտոմոբիլի բեռնման մատուցման և բեռնման ավարտի ժամանակը, որոնց իսկությունը հավաստվում  է բեռնառաքողի և փոխադրողի կողմից, իսկ հանձնելուց` նաև ստացողի կողմից, բեռնագրի բոլոր օրինակներում` ստորագրությամբ:
3. Ապրանքատրանսպորտային բեռնագրի մեկ օրինակը մնում է բեռնառաքողի մոտ և հիմք է հանդիսանում բեռի դուրս գրման համար, մյուս օրինակները վարորդի միջոցով առաքվում է բեռը ստացողին, որի նշումներից հետո մեկ օրինակը հանձնվում է վարորդին` փոխադրողին հանձնելու և տրանսպորտային աշխատանքի հաշվառման և փոխադրավարձի հաշվարկների կատարման համար:

4. Սորուն և լցովի բեռների փոխադրման դեպքում ապրանքատրանսպորտային բեռնագրի փոխարեն բեռնառաքողի կողմից կազմվում է չափման կամ կշռման ակտ երեք օրինակից, որը հիմք է հանդիսանում տրանսպորտային աշխատանքի հաշվառման համար, որոնց իսկությունը հավաստվում  է բեռնառաքողի և փոխադրողի կողմից, իսկ հանձնելուց` նաև ստացողի կողմից ստորագրությամբ:
5. Այն դեպքերում, երբ ապրանքատրանսպորտային բեռնագրի համապատասխան բաժիններում հնարավոր չէ ամբողջովին նշել բեռների և ապրանքանյութական արժեքների լրիվ անվանումները և բնութագրերը, ապրանքատրանսպորտային բեռնագրի հետ պետք է ներկայացվեն նաև բեռը բնութագրող  փաստաթղթեր (որակի հավաստագիր, տեղեկանք, ապրանքանյութական արժեքների վկայականներ, քարտեր, նկարներ և այլն), որի համար ապրանքատրանսպորտային բեռնագրի համապատասխան բաժնում նշում է կատարվում լրացուցիչ կցվող փաստաթղթերի մասին, առանց որոնց ապրանքատրանսպորտային բեռնագիրը համարվում է անվավեր:

Հոդված 20.2. Բեռնարկղերով փոխադրումների կազմակերպումը
1. Բեռնարկղերի դասակարգումը սահմանվում է համաձայն դրանք արտադրող գործարանների կողմից սահմանված քաշի:

2. Փոխադրման հատուկ պայմաններ պահանջող առանձին տեսակների բեռները,  պետք է փոխադրվեն մասնագիտացված բեռնարկղերով: Մասնագիտացված բեռնարկղերը պետք է ունենան պատկանելության, գույքային համարի, քաշի, ներքին ծավալի նշումներ: Մինչև 10 տոննա բեռնարկղերը կարելի է փոխադրել քարշակով կամ կողային ավտոսայլակով հատակին հավասարաչափ բաշխված, իսկ 10 տոննայից ավել քաշով բեռնարկղերը` մասնագիտացված ավտոամբարձիչի միջոցով:

3. Բեռնարկղերի բեռնումը և բեռնաթափումն իրականացվում է բեռնարկղերի ավտոմոբիլի վրայից հանված վիճակում` դրանց համար նախատեսված ավտոամբարձիչի միջոցով:

4. Բեռնարկղի բեռնավորումը պետք է կատարվի դրա ամբողջ հատակի մակերևույթի մակերեսի տեղատարողությամբ, բայց ոչ ավելի քան բեռնարկղի բեռնունակությունը: 

5. Բեռները բեռնարկղում պետք է տեղակայվեն այնպես, որ բացառվի բեռի տեղաշարժը բեռնարկղի ներսում և ապահովվի բեռնվածության հավասարաչափ բաշխումը բեռնարկղի հատակին: Բեռնարկղի ներսում տեղակայված բեռի և դռների միջև պետք է ապահովվի 30-50 սմ հեռավորություն, բեռների ամրացումը պետք է կատարվի առանց բեռնարկղին վնաս պատճառելու:

6. Բեռնատար ավտոմոբիլի թափքում համապիտանի և մասնագիտացված բեռնարկղերի տեղադրումը և քանակը պետք է սահմանվի ըստ բեռնարկղերի և բեռնատար ավտոմոբիլի գծաչափերի, ընդ որում բեռնարկղերի անզուտ ընդհանուր քաշը չպետք է գերազանցի բեռնատար ավտոմոբիլի բեռնունակությանը, իսկ բեռնարկղերի եզրաչափերը չպետք է դուրս գան բեռնատար ավտոմոբիլի եզրաչափերից:

Հոդված 20.3. Բեռների տակդիրներով և փաթեթներով փոխադրման կազմակերպումը
1. Փաթեթները պետք է ներկայացվեն բեռնարկղերով միանգամյա կամ բազմակի օգտագործման նպատակով տակդիրներով կամ առանց դրանց և փոխադրման ու պահպանման ընթացքում ապահովեն մեքենայացված բեռնման-բեռնաթափման հնարավորություն:

2. Փաթեթի վրա պետք է նշվի դրանում զետեղված բեռնարկղերի թիվը, ինչպես նաև ընդհանուր մաքուր քաշը` առանց տարայի և տարայով:

3. Տակդիրներում փաթեթներով փոխադրվում են տարավորված և հատավոր բեռներ: Հարթ տակդիրների վրա փոխադրվում են ստանդարտ և համաչափ փաթեթներով (արկղեր, պարկեր և այլն), կանգուն տակդիրներով` փոքրաչափ հատավոր, ոչ բավարար ամրության տարայով, անհարթ հենամակերևույթով արկղատակդիրներով` առանց փաթեթավորման մեքենաշինական փոքրաչափ արտադրանքի, ռետինատեխնիկական և այլ նմանատիպ բեռներ: Որոշ բեռնատեսակներ (գունավոր մետաղի ձուլվածք, անվադողեր և այլն) կարող են փաթեթավորվել առանց տակդիրների կիրառման:

4. Բեռների փաթեթներով փոխադրման համար փոխադրման պայմանագրում կամ միանգամյա պատվերում լրացուցիչ պետք է նշվի նաև փաթեթավորված բեռների փոխադրումների ծավալը, տակդիրների (փաթեթների) բնութագրող ցուցանիշները և դասը, բեռնման և բեռնաթափման եղանակը, տակդիրների փոխատեղման կամ վերադարձման ժամկետները, փաթեթավորված բեռների փոխադրման բնութագրական այլ պայմաններ:

5. Փաթեթները բեռնատար ավտոմոբիլի հենահարթակ կամ թափք է բեռնվում մեկ հարկաբաժնով` դասավորմամբ: Թեթև քաշով բեռներով փաթեթները կարող են տեղաբաշխվել նաև երկու և ավելի բաժիններով, եթե դա չի հանգեցնում փոխադրվող բեռի վնասվածքի:

6. Փաթեթների (տակդիրների) տեղաբաշխումը պետք է իրականացվի բեռնատար ավտոմոբիլի թափքի կամ հենահարթակի ամբողջ մակերեսի վրա համաչափորեն: Փաթեթների (տակդիրների) տեղաբաշխումն իրականացվում է շարժակազմի թափքի կամ հենահարթակի եզրաչափերի սահմաններում:

Հոդված 20.4. Մասնագիտացված փոխադրումների կազմակերպումը
1. Մասնագիտացված բեռնափոխադրումները պետք է իրականացվեն ըստ փոխադրվող բեռի առանձնահատկության և հատկանիշի նախատեսված մասնագիտացված բեռնատար ավտոմոբիլներով:

2. Մասնագիտացված բեռնափոխադրումներ են համարվում նավթագազագծերի, այլ հաղորդակցման ուղիների անցկացման համար իրականացվող մեծ երկարության խողովակների, երկաթբետոնյա և այլ պատրաստվածքների, ցեմենտի, բիտումի և առանձնահատուկ նշանակության այլ շինարարական նյութերի, տուրբինների, տրանսֆորմատորների կամ դրանց առանձին խոշոր ագրեգատների, կենդանիների, անտառանյութի, մսամթերքի, այլ սննդային մթերքների, ավտոտրանսպորտային միջոցների կոնտյներային և այլ փոխադրումները:

3. Մասնագիտացված բեռնափոխադրումները պետք է իրականացվեն միայն այդ նպատակով սարքավորված և տեխնիկական հնարավորություններով մասնագիտացված բեռնատար ավտոմոբիլներով:

4. Արգելվում է հատուկ և մասնագիտացված բեռների փոխադրումները այն բեռնատար ավտոտրանսպորտային միջոցներով, որոնք արտադրող գործարանի կողմից նախատեսված չեն, կամ Հայաստանի Հանրապետության օրենսդրությամբ սահմանված կարգով սարքավորված չեն տվյալ տիպի բեռների փոխադրման համար:»:
Հոդված 12.  Օրենքի 21-րդ հոդվածի`

1. 3-րդ մասը լրացնել հետևյալ բովանդակությամբ «ը» կետով.

«ը) տրանսպորտային միջոցների կայանումն ու պահպանումը (գիշերակացը) սույն օրենքով սահմանված պահանջներին համապատասխան հավաքակայանում:»:

 2. Հոդվածը լրացնել հետևյալ բովանդակությամբ 9-րդ և 10-րդ մասերով. 

«9. Ոչ կանոնավոր ուղեւորափոխադրումներ իրականացնող փոխադրողը պարտավոր է` 

1) ապահովել պայմանագրի պահանջների կատարումը, թույլ չտալ երթի ձախողումներ,  ավտոտրանսպորտային միջոցների մատուցման ուշացումներ. 

2) սպասարկումն իրականացնել սույն օրենքով եւ օրենսդրական այլ ակտերով սահմանված կահավորման պահանջներին համապատասխան   ավտոտրանսպորտային միջոցներով. 

3) ապահովել փոխադրումն իրականացնող ավտովարորդի նախաուղերթային բուժզննություն, ինչպես նաև նրա հետ անցկացնել ճանապարհային երթևեկության անվտանգության ապահովման հրահանգավորում. 

4) յուրաքանչյուր երթից առաջ իրականացնել ավտոտրանսպորտային միջոցի տեխնիկական և սանիտարական վիճակի նախաուղերթային զննություն.

5) փոխադրումն իրականացնող ավտովարորդին ապահովել ուղևորների անվանացուցակով, փոխադրողի և պատվիրատուի միջև կնքված պայմանագրի պատճենով.

6) ավտոտրանսպորտային միջոցի ներսում, ուղևորի համար տեսանելի տեղում տեղադրել տեղեկատվություն փոխադրողի վերաբերյալ (անվանումը, հասցեն, հեռախոսահամարը).

7) փոխադրման դիմաց վճարը գանձել միայն պայմանագրային հիմունքներով.

8) չխախտել պայմանագրի պահանջները և ինքնակամ սահմանել  փոխադրման սկզբնական, միջանկյալ և վերջնական կետեր:

10. Հայաստանի Հանրապետության և այլ պետությունների փոխադրողները պարտավոր են Հայաստանի Հանրապետությունից և դեպի Հայաստանի Հանրապետություն միջպետական բեռնափոխադրումներ իրականացնել թվային տախոգրաֆով կահավորված տրանսպորտային միջոցներով, իսկ ավտովարորդը պետք է իր մոտ ունենա թվային տախոգրաֆի վարորդի քարտ:»:
Հոդված 13. Օրենքի 23-րդ հոդվածի  8-րդ մասը ուժը կորցրած ճանաչել:

Հոդված 14. Օրենքի 26-րդ հոդվածի`

1. 5-րդ մասը ուժը կորցրած ճանաչել:

2. 6-րդ մասում «Արտադրողի կողմից տեղական նշանակության փոխադրումների համար նախատեսված, ինչպես նաև» բառերը հանել, իսկ «ընդհանուր օգտագործման նշանակությամբ» բառերը փոխարինել «ներքաղաքային կանոնավոր» բառով: Վերջում լրացնել «, իսկ միջպետական, միջմարզային և ներմարզային նշանակության համար նախատեսված փոխադրումներում ներգրավված ավտոբուսները կարող են ունենալ ուղևորների նստեցման և իջեցման մեկ դուռ, եթե այդ տրանսպորտային միջոցը արտադրողի կողմից նախատեսված է տվյալ տիպի փոխադրումների իրականացման համար» բառերով:

Հոդված 15. Օրենքի 27-րդ հոդվածի`

1. 3-րդ մասում «պետավտոտեսչության մարմինների» բառերը փոխարինել «ճանապարհային ոստիկանության» բառերով և լրացնել հետևյալ բովանդակությամբ «դ» և «ե» կետերով.

«դ) ավտոբուսի դիմապակու վրա պետք է փակցված լինի «Երեխաներ» դիմային ցուցատախտակ.

ե) ուղեկցող անձը պետք է երեխաներին հրահանգավորի փոխադրման ժամանակ անվտանգության տեխնիկայի և պահվածքի կանոնների վերաբերյալ, ավտոբուսի շարժման, նստեցման և իջեցման ժամանակ կարգ պահպանի:»:
2. 4-րդ մասը ուժը կորցրած ճանաչել:

Հոդված 16. Oրենքի 28-րդ հոդվածը լրացնել հետևյալ բովանդակությամբ 4-րդ և 5-րդ մասերով.

«4. Երթևեկության անվտանգության պահանջներին համապատասխան ավտովարորդը ստուգում է բեռի եզրաչափերի համապատասխանությունը ճանապարհային երթևեկության կանոններին, ինչպես նաև տեղաշարժումը կամ թափքից ընկնելը կանխելուն, բեռի ամրացման և ամրակապման վիճակը:
5. Վարորդը պետք է ստուգի ապրանքատրանսպորտային բեռնագրում կատարված նշումների իսկությունը:»:
Հոդված 17. Սույն օրենքն ուժի մեջ է մտնում պաշտոնական հրապարակման օրվան հաջորդող երեսուներորդ օրվանից։
ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ՕՐԵՆՔԸ
 «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Վարչական իրավախախտումների վերաբերյալ» Հայաստանի Հանրապետության 1985 թվականի դեկտեմբերի 6-ի օրենսգրքի (այսուհետ` Օրենսգիրք)` 124-րդ հոդվածի 9-րդ մասի «ուղևորների կանոնավոր փոխադրումներ իրականացնող տրանսպորտային միջոցների վարորդների նկատմամբ` uահմանված նվազագույն աշխատավարձի տասնապատիկի չափով, այլ» բառերը հանել, իսկ 10-րդ մասը ուժը կորցրած ճանաչել:  

Հոդված 2. Օրենսգիրք 137-րդ հոդվածի`

1. 4-րդ մասում «քաղաքային» բառը փոխարինել «ներքաղաքային» բառով,  «հաղորդակցության ավտոբուսներով, երթուղային տաքսիով» բառերը փոխարինել  «կանոնավոր ուղևորափոխադրումներ իրականացնող ավտոբուսներով (միկրոավտոբուսներով)» բառերով, իսկ «երեք տոկոսի» բառերը հանել:
2. 5-րդ մասը շարադրել հետևյալ խմբագրությամբ` 

«Ուղևորների անտոմս երթևեկելը միջպետական, միջմարզային, ներմարզային և միջքաղաքային կանոնավոր ուղևորափոխադրումներ իրականացնող ավտոբուսներով (միկրոավտոբուսներով)` 

առաջացնում է տուգանքի նշանակում uահմանված նվազագույն աշխատավարձի կրկնապատիկի չափով:»:

Հոդված 3. Օրենսգիրքի 137.1-րդ և 137.2-րդ հոդվածները շարադրել հետևյալ խմբագրությամբ`

«Հոդված 137.1. Հայաստանի Հանրապետության տարածքից ավտոմոբիլային տրանսպորտով  միջպետական կանոնավոր ուղևորափոխադրումների իրականացման հիմնական պահանջները չկատարելը

1. Առանց Հայաստանի Հանրապետության և փոխադրման մյուս կողմ հանդիսացող պետության միջև կնքված տրանսպորտի բնագավառը կանոնակարգող միջազգային համաձայնագրով և Հայաստանի Հանրապետության օրենսդրությամբ սահմանված փաստաթղթերի միջպետական կանոնավոր ուղևորափոխադրումների իրականացումը` 

 առաջացնում է տուգանքի նշանակում` սահմանված նվազագույն աշխատավարձի   հիսունապատիկի չափով.

2. Առանց ուղևորափոխադրում իրականացնող ավտոբուսի կառուցվածքով նախատեսված տեղում կամ տեսանելի կենտրոնական մասում երթուղու սկզբնակետի և վերջնակետի անվանմամբ հայերենով և անգլերենով գրված ցուցատախտակի  միջպետական կանոնավոր փոխադրումների իրականացումը` 

առաջացնում է տուգանքի նշանակում` սահմանված նվազագույն աշխատավարձի տասնապատիկի չափով:

3. Հայաստանի Հանրապետության տարածքում որևէ այլ պետությունում հաշվառված տրանսպորտային միջոցով ուղևորների կաբոտաժային փոխադրումների իրականացումը`

 առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:

 4. Սույն հոդվածի նախատեuված արարքները վարչական տույժի նշանակման օրվանից մեկ տարվա ընթացքում կրկին կատարելը `

 առաջացնում են տուգանքի նշանակում` տվյալ արարքի համար սույն հոդվածով uահմանված տուգանքի կրկնապատիկի չափով:

Հոդված 137.2. Հայաստանի Հանրապետության տարածքում կանոնավոր ուղևորափոխադրումների իրականացման պահանջները չկատարելը

1. Առանց ուղետոմսի կամ առանց ուղեբեռային անդորրագրի ավտոբուսներով ուղևորների և ուղեբեռի կանոնավոր ուղևորափոխադրումների  իրականացումը` 

առաջացնում է տուգանքի նշանակում փոխադրող կազմակերպությանը (իսկ միջպետական և միջմարզային փոխադրումներում` ավտոկայարանային ծառայություններ մատուցող կազմակերպությանը)` սահմանված նվազագույն աշխատավարձի  հիսունապատիկի չափով:

2. Միջպետական և միջքաղաքային կանոնավոր ուղևորափոխադրումներում ներգրավված տրանսպորտային միջոցների համար նախատեսված նստա​տեղերի քանակից ավել ուղևորների փոխադրումը` 

առաջացնում է տուգանքի նշանակում` սահմանված նվազագույն աշխատավարձի քսանապատիկի չափով:

3. Միջպետական և միջքաղաքային կանոնավոր ուղևորափոխադրումների ժամանակ Հայաստանի Հանրապետության օրենսդրությամբ սահմանված թույլատրելի չափերը կամ քաշը գերազանցող իրեր, կամ առարկաներ, կամ oրենսդրությամբ արգելված այլ նյութեր, կամ իրեր փոխադրելը`

առաջացնում է տուգանքի նշանակում` սահմանված նվազագույն աշխատավարձի տասնապատիկի չափով:

4. Ավտոբուսային կանոնավոր ուղևորափոխադրումները սպասարկող ավտոտրանսպորտային միջոցների առանց երթուղին արտահայտող ցուցատախտակի, երթուղին  սպասարկող կազմակերպության անվանման և գտնվելու վայրի նշմամբ ցուցանակի շահագործումը` 

առաջացնում է տուգանքի նշանակում` սահմանված նվազագույն աշխատավարձի երեսնապատիկի չափով:

5. Կանոնավոր փոխադրումներ իրականացնողների կողմից երթուղու սպասարկման ընթացքում սահմանված փոխադրավարձից բարձր փոխադրավարձով ուղևորափոխադրումներ կատարելը`

առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով:

6. Առանց ճանապարհային թերթիկի կամ ճանապարհային թերթիկում համապատաuխան նշումների բացակայությամբ կանոնավոր ուղևորափոխադրումներ իրականացնելը`
առաջացնում է տուգանքի նշանակում` սահմանված նվազագույն աշխատավարձի քսանապատիկի չափով:

7. Հայաuտանի Հանրապետությունում առանց սահմանված կարգով ձեռքբերված իրավունքի  կանոնավոր փոխադրումներ իրականացնելը`

առաջացնում է տուգանքի նշանակում` սահմանված նվազագույն աշխատավարձի  հարյուրապատիկի չափով:
8. Կանոնավոր ուղևորափոխադրումներ իրականացնողների կողմից հաստատված չվացուցակներով սահմանված երթերի չկատարումը կամ ավտոբուսների (միկրոավտոբուսների) մեկնման ժամերի խախտումները, կամ երթուղու ուղեգծից ինքնակամ շեղումները, կամ վերջնակետի (սկզբնակետի) խախտումները`

առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով:

9. Կոտրված կամ վնասված նստատեղերով կանոնավոր ուղևորափոխադրումներ իրականացնելը`

     առաջացնում է տուգանքի նշանակում` սահմանված նվազագույն աշխատավարձի քսանապատիկի չափով:
10. Ավտոտրանսպորտային գործունեություն իրականացնողների կողմից Հայաստանի Հանրապետության տրանսպորտային տեսչության պաշտոնատար անձանց պաշտոնական պարտականությունների կատարմանը խոչընդոտելը կամ նրանց կողմից տրված օրինական պահանջները չկատարելը

առաջացնում է տուգանքի նշանակում` սահմանված նվազագույն աշխատավարձի հիսունապատիկի չափով:

11. Սույն հոդվածով նախատեuված արարքները վարչական տույժի նշանակման օրվանից մեկ տարվա ընթացքում կրկին  կատարելը`

 առաջացնում են տուգանքի նշանակում` տվյալ արարքի համար սույն հոդվածով uահմանված տուգանքի կրկնապատիկի չափով:»:

Հոդված 4. Օրենսգիրքը լրացնել հետևյալ բովանդակությամբ նոր 137.5-րդ, 137.6-րդ և 137.7-րդ հոդվածներով.

«Հոդված 137.5 Հայաստանի Հանրապետությունում և Հայաստանի Հանրապետության տարածքից ավտոմոբիլային տրանսպորտով ոչ կանոնավոր ուղևորափոխադրումների իրականացման հիմնական պահանջները չկատարելը

1. Ավտոբուսներով սահմանված խմբի ուղևորներից ավել կամ այլ ուղևորների խմբի ոչ կանոնավոր ուղևորափոխադրումների իրականացումը`

առաջացնում է տուգանքի նշանակում` սահմանված նվազագույն աշխատավարձի տասնապատիկի չափով:

2. Առանց ուղևորների անվանացուցակի կամ փոխադրողի և պատվիրատուի միջև կնքված պայմանագրի ավտոմոբիլային տրանսպորտով ոչ կանոնավոր ուղևորափոխադրումների իրականացումը`

 առաջացնում է տուգանքի նշանակում` սահմանված նվազագույն աշխատավարձի քառասունապատիկի չափով:

3. Տրանսպորտի բնագավառի լիազոր մարմնում ավտոմոբիլային տրանսպորտով ոչ կանոնավոր ուղևորափոխադրումներ իրականացնող տրանսպորտային միջոցները չհաշվառելը`

առաջացնում է տուգանքի նշանակում` սահմանված նվազագույն աշխատավարձի հիսունապատիկի  չափով:
4. Երեխաների կամ դպրոցականների ոչ կանոնավոր փոխադրումների կազմակերպման Հայաստանի Հանրապետության օրենսդրության պահանջների խախտմամբ փոխադրումների իրականացումը`

առաջացնում է տուգանքի նշանակում` սահմանված նվազագույն աշխատավարձի հիսունապատիկի չափով :

5. Սույն հոդվածի նախատեuված արարքները վարչական տույժի նշանակման օրվանից մեկ տարվա ընթացքում կրկին կատարելը`

 առաջացնում են տուգանքի նշանակում` տվյալ արարքի համար սույն հոդվածով uահմանված տուգանքի կրկնապատիկի չափով:

Հոդված 137.6 Հայաստանի Հանրապետության տարածքում մարդատար-տաքսի ավտոմոբիլներով ուղևորափոխադրումների իրականացման պահանջները չկատարելը 

 1. Առանց մարդատար-տաքսի ավտոմոբիլներով ուղևորափոխադրումների կազմակերպման լիցենզիայի  ուղևորափոխադրումների իրականացումը`                  

առաջացնում է տուգանքի նշանակում` սահմանված նվազագույն աշխատավարձի  երեսնապատիկի չափով:

2. Մարդատար–տաքսի ավտոմոբիլներով ուղևորափոխադրումների կազմակերպման լիցենզիայի ներդիրի փոխանցումը մեկ այլ ավտոմոբիլին կամ մեկ այլ մարդատար-տաքսի ավտոմոբիլներով ուղևորափոխադրումների կազմակերպման լիցենզիայի ներդիրով մարդատար-տաքսի ավտոմոբիլ վարելը`

առաջացնում է տուգանքի նշանակում` սահմանված նվազագույն աշխատավարձի  երեսնապատիկ չափով:

3. Առանց ուղևորների համար տեսանելի մասում տեղադրված սակաչափիչի (տաքսամետրի)   կամ անսարք սակաչափիչով ուղևորափոխադրումների  իրականացումը`

առաջացնում է տուգանքի նշանակում` սահմանված նվազագույն աշխատավարձի երեսնապատիկի չափով:

4. Հայաստանի Հանրապետության օրենսդրությամբ սահմանված պահանջների խախտմամբ կահավորված տրանսպորտային միջոցներով տաքսամոտորային փոխադրումներ իրականացնելը` 


առաջացնում է տուգանքի նշանակում` սահմանված նվազագույն աշխատավարձի երեսնապատիկի չափով:

5. Մարդատար–տաքսի ավտոմոբիլներով ուղևորափոխադրումների կազմակերպման լիցենզիայի պայմանների խախտմամբ տաքսամոտորային փոխադրումների իրականացումը`

 առաջացնում է տուգանքի նշանակում` սահմանված նվազագույն աշխատավարձի քսանապատիկի չափով: 
6. Դեղին հիմնագույնի հաշվառման համարանիշները Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզիայից զրկվելուց կամ լիցենզիայի ներդիրի ժամկետի ավարտից հետո չվերադարձնելը` 

առաջացնում է տուգանքի նշանակում` սահմանված նվազագույն աշխատավարձի հիթսունապատիկի չափով:

7. Սույն հոդվածով նախատեսված արարքները վարչական տույժի նշանակման օրվանից մեկ տարվա ընթացքում կրկին կատարելը ` 

առաջացնում են տուգանքի նշանակում` տվյալ արարքի համար սույն հոդվածով սահմանված  տուգանքի կրկնապատիկի չափով:

Հոդված 137.7. Ավտոմոբիլային տրանսպորտով բեռնափոխադրումների կազմակերպման պահանջները խախտելը

1. Ավտոմոբիլային տրանսպորտով փոխադրվող բեռի դասին և ծավալին (քաշին) համապատասխանող բեռնատար ավտոմոբիլների տեսակների և քանակի, դրանց շահագործման պայմանների, բեռնման-բեռնաթափման իրականացման եղանակի ոչ ճիշտ ընտրությունը և փոխադրման անհամապատասխանությունը`

 
առաջացնում է տուգանքի նշանակում` սահմանված նվազագույն աշխատավարձի հիսունապատիկի չափով:

2. Առանց ապրանքատրանսպորտային բեռնագրի և տվյալ բեռի ձևակերպման համար անհրաժեշտ փաստաթղթերի (տվյալ բեռը արտադրողի կողմից տրված բեռի յուրահատկությունների մասին փաստաթուղթ, ծագման հավաստագիր և այլն) բեռների փոխադրումների իրականացումը`


առաջացնում է տուգանքի նշանակում` սահմանված նվազագույն աշխատավարձի հիսունապատիկի չափով:
3. Առանց թույլտվության վտանգավոր բեռներ կամ չվնասազերծված տարաներ փոխադրելը`

առաջացնում է տուգանքի նշանակում` սահմանված նվազագույն աշխատավարձի  երկուհարյուրապատիկի  չափով:

4. Առանց համապատասխան կահավորման տրանսպորտային միջոցով վտանգավոր բեռներ փոխադրելը` 

առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:

5. Առանց Հայաստանի Հանրապետության օրենսդրությամբ սահմանված պահանջների պահպանման վտանգավոր բեռների բեռնման-բեռնաթափման աշխատանքներ իրականացնելը`

առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:

6. Առանց մակնշման վտանգավոր բեռներ փոխադրելը`

առաջացնում է տուգանքի նշանակում` սահմանված նվազագույն աշխատավարձի հիսունապատիկի չափով:

7. Հայաստանի Հանրապետության տարածքից ավտոմոբիլային տրանսպորտով բեռների միջպետական փոխադրումների իրականացման կարգը խախտելը`

առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:

8. Հայաստանի Հանրապետությունում առանց թվային տախոգրաֆի կահավորված տրանսպորտային միջոցներով միջպետական բեռնափոխադրումներ իրականացնելը (բացառությամբ «Միջազգային ավտոճանապարհային փոխադրումներ կատարող տրանսպորտային միջոցների անձնակազմի աշխատանքի մասին» համաձայնագրի կողմ չհանդիսացող պետություններում հաշվառված բեռնատար տրանսպորտային միջոցների), կամ առանց թվային տախոգրաֆի քարտի (բացառությամբ քարտի կորստի, գողության, վնասվելու կամ անվավերության համար «Միջազգային ավտոճանապարհային փոխադրումներ կատարող տրանսպորտային միջոցների անձնակազմի աշխատանքի մասին» համաձայնագրի պահանջներին համապատասխան լիազոր մարմնին դիմում ներկայացնելու դեպքում), կամ առանց քարտը թվային տախոգրաֆում տեղադրելու, կամ առանց «Միջազգային ավտոճանապարհային փոխադրումներ կատարող տրանսպորտային միջոցների անձնակազմի աշխատանքի մասին» համաձայնագրի պահանջներով սահմանված վարորդի աշխատանքի ռեժիմի պահպանման միջպետական բեռնափոխադրումներ իրականացնելը`

 առաջացնում է տուգանքի նշանակում` սահմանված նվազագույն աշխատավարձի երկուհարյուրհիսունապատիկի չափով:

9. Հայաստանի Հանրապետությունում առանց թվային տախոգրաֆի քարտի միջպետական բեռնափոխադրումների կազմակերպումը`

առաջացնում է Հայաստանի Հանրապետությունում հաշվառված փոխադրող կազմակերպության նկատմամբ տուգանքի նշանակում` սահմանված նվազագույն աշխատավարձի երկուհարյուրհիսունապատիկի չափով:

10. Հայաստանի Հանրապետությունում առանց արհեստանոցի քարտի թվային տախոգրաֆի ստուգաչափում իրականացնելը`
առաջացնում է տուգանքի նշանակում` սահմանված նվազագույն աշխատավարձի երեքհարյուրապատիկի չափով:

11. Հայաստանի Հանրապետության տարածքում որևէ այլ պետությունում հաշվառված տրանսպորտային միջոցով ուղևորների կաբոտաժային փոխադրումների իրականացումը`

 առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:

12. Սույն հոդվածի նախատեuված արարքները վարչական տույժի նշանակման օրվանից մեկ տարվա ընթացքում կրկին կատարելը `

   առաջացնում են տուգանքի նշանակում` տվյալ արարքի համար սույն հոդվածով uահմանված տուգանքի կրկնապատիկի չափով:»:
Հոդված 5. Օրենսգրքի 24413-րդ հոդվածը շարադրել հետևյալ խմբագրությամբ`

«Հոդված 24413. Հայաստանի Հանրապետության տրանսպորտի բնագավառի պետական լիազոր մարմինը`

1. Հայաստանի Հանրապետության տրանսպորտային տեսչությունը քննում է սույն օրենսգրքի 137.1-137.7 հոդվածներով նախատեսված վարչական իրավախախտումների վերաբերյալ գործերը:

2. Հայաստանի Հանրապետության տրանսպորտային տեսչության անունից վարչական իրավախախտումների վերաբերյալ գործեր քննելու և վարչական տույժեր նշանակելու իրավունք ունի Հայաստանի Հանրապետության տրանսպորտային տեսչության պետը կամ նրա կողմից լիազորված անձը:»:

Հոդված 6. Օրենսգրքի 305-րդ հոդվածում`
1. 2-րդ, 3-րդ և 4-րդ պարբերություններում «և 140-րդ» բառերից առաջ լրացնել «, 137.1-րդ, 137.2-րդ, 137.5- 137.7-րդ» բառերը:

2. 2-րդ պարբերության «ոստիկանություն» բառը փոխարինել «վարույթ իրականացնող և վարչական տույժ նշանակող մարմնին» բառերով:

Հոդված 7. Սույն օրենքն ուժի մեջ է մտնում պաշտոնական հրապարակման օրվան հաջորդող երեսուներորդ օրվանից, իսկ 137.6-րդ հոդվածը` 2012 թվականի հուլիսի 1-ից։
ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՕՐԵՆՔ
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  

ՕՐԵՆՔՈՒՄ   ԼՐԱՑՈՒՄ  ԿԱՏԱՐԵԼՈՒ ՄԱՍԻՆ
Հոդված  1. «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի 20-րդ հոդվածը լրացնել հետևյալ բովանդակությամբ նոր 44-րդ, 45-րդ, 46-րդ, 47-րդ և 48-րդ կետերով.

«44. Ավտոբուսներով ոչ կանոնավոր


բազային տուրքի 

       ուղևորափոխադրումներ իրականացնող

5-ապատիկի չափով
       տրանսպորտային միջոցի
       հաշվառման համար տարեկան`

45.  Թվային տախոգրաֆի`

      ա) վարորդի քարտը տալու համար


բազային տուրքի 
50-ապատիկի չափով
      բ) կազմակերպության քարտը տալու համար 
բազային տուրքի 
70-ապատիկի չափով
      գ) արհեստանոցի քարտը տալու համար 

բազային տուրքի 
70-ապատիկի չափով
46. Ավտոմոբիլային տրանսպորտով վտանգավոր 
բազային տուրքի

      բեռներ կամ չվնասազերծված տարաներ 

10-ապատիկի չափով
      փոխադրելու թույլտվություն տալու համար  
47. Հայաստանի Հանրապետության
      բեռնափոխադողներին Տրանսպորտի նախարարների 
      եվրոպական կոնֆերանսի անդամ
      պետությունների միջև անսահմանափակ
      քանակով երթեր կատարելու իրավունք
      տալու համար`

      ա) 6 շաբաթ ժամկետով



բազային տուրքի








5-ապատիկի չափով
      բ) 1 տարի ժամկետով




բազային տուրքի
20-ապատիկի չափով
48. Հայաստանի Հանրապետության 


բազային տուրքի
      բեռնափոխադրողներին  ավտոմոբիլային 

5-ապատիկի չափով:»:

      փոխադրումների մասին միջազգային 

      համաձայնագրերով սահմանված մեկանգամյա
      փոխադրման իրավունք տալու համար





Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող երեսուներորդ օրվանից։
ՀԻՄՆԱՎՈՐՈՒՄ
«ԱՎՏՈՄՈԲԻԼԱՅԻՆ ՏՐԱՆՍՊՈՐՏԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» և «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 

ՕՐԵՆՔՆԵՐԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 

«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» ՀՀ օրենքների նախագծերի ընդունման անհրաժեշտությունը պայմանավորված է Հայաստանի Հանրապետության ավտոմոբիլային տրանսպորտով ուղևորափոխադրումների և բեռնափոխադրումների ոլորտներում առկա օրենսդրական բացերը լրացնելու անհրաժեշտությամբ: 
2. Ընթացիկ իրավիճակը և խնդիրները.  

Ներկայումս Հայաստանի Հանրապետությունում ավտոմոբիլային տրանսպորտով բեռնափոխադրումներն իրականացվում են «Տրանսպորտի մասին» և «Ավտոմոբիլային տրանսպորտի մասին» ՀՀ օրենքներով սահմանված պահանջներին համապատասխան, որոնք սակայն ամբողջովին չեն կարգավորում համակարգում առկա իրավահարաբերությունները: Բացի այդ, կանոնակարգված չի նաև ոչ կանոնավոր ուղևորափոխադրումների (ուսանողական, պատվերով) ոլորտը, որտեղ առկա են օրենսդրական լուծում պահանջող բազմաթիվ խնդիրներ: 

3. Տվյալ բնագավառում իրականացվող քաղաքականությունը. 

Օրենսդրական փաթեթը մշակվել է ոլորտում իրականացվող քաղաքականության վերլուծության հիման վրա, որի արդյունքում համապատասխան փոփոխություններ և լրացումներ են կատարվել «Ավտոմոբիլային տրանսպորտի մասին» Հայաստանի Հանրապետության օրենքի բեռնափոխադրումներին և ոչ կանոնավոր ուղևորափոխադրումներին վերաբերող  հոդվածներում: Ներկայումս որևէ իրավական ակտով կանոնակարգված չեն ոչ կանոնավոր ուղևորափոխադրումները, որոնք փաստացի իրականացվում են Հայաստանի  Հանրապետությունում:

4. Կարգավորման նպատակը և բնույթը. 

Օրենքների ընդունումը բարձրացնելու է բեռնափոխադրումների և ուղևորափոխադրումների ոլորտի անվտանգությունը, կանոնակարգելու է ոչ կանոնավոր ուղևորափոխադրումներ (ուսանողական, պատվերով) իրականացնող ֆիզիկական և իրավաբանական անձանց գործունեությունը, սահմանվելու են ներհանրապետական բեռնափոխադրումներ իրականացնող փոխադրողների և նրանց ծառայություններից օգտվողների փոխհարաբերությունները: Սահմանվում են ոչ կանոնավոր ուղևորափոխադրումները, որոնք նախատեսվում է իրականացնել տրանսպորտի ոլորտի լիազոր մարմնի հետ համաձայնեցված կարգով, այդ փոխադրումներն իրականացնելու համար սահմանվում են հստակ պահանջներ: 

Ավտոմոբիլային տրանսպորտով բեռնափոխադրումների կազմակերպմանը ներկայացվող պահանջները ըստ փոխադրվող բեռի տեսակի ավելի են հստակեցվում: Սահմանվում են բեռների բեռնման, բեռնաթափման և փոխադրման պայմանները, բեռնափոխադրումների փաստաթղթերին ներկայացվող պահանջները: 
5. Նախագծի մշակման գործընթացում ներգրավված ինստիտուտները և անձինք

Օրենքի նախագիծը մշակել է ՀՀ տրանսպորտի և կապի նախարարության աշխատակազմի տրանսպորտի վարչությունը:

6. Ակնկալվող արդյունքը 

Օրենքների նախագծերի ընդունման դեպքում ակնկալվում է Հայաստանի Հանրապետության պետական բյուջեի մուտքերի ավելացում, ինչպես նաև  բեռնափոխադրումների և ոչ կանոնավոր ուղևորափոխադրումների կանոնակարգում և ոլորտների պետական կարգավորում ու վերահսկողություն: Օրենսդրական փաթեթի ընդունման դեպքում ակնկալվում է ավտոբուսներով ոչ կանոնավոր ուղևորափոխադրումների իրավական կարգավորում` ելնելով փոխադրումների անվտանգության բարձրացման անհրաժեշտությունից: Նախատեսվում է անբարեխիղճ փոխադրողների նկատմամբ կիրառվող պատժամիջոցների խստացում, որը կբերի ընդհանուր օգտագործման ավտոմոբիլային տրանսպորտով կանոնավոր ուղևորափոխադրումների բնագավառում փոխադրումներ իրականացնող կազմակերպությունների կողմից ստանձնած պարտավորությունների բարեխիղճ և որակով կատարմանը:

Տ Ե Ղ Ե Կ Ա Ն Ք
«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» ՀՀ օրենքների ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ


1. Այլ իրավական ակտերում փոփոխությունների և/կամ լրացումների անհրաժեշտությունը. «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» ՀՀ օրենքների ընդունման կապակցությամբ նախատեսվում է փոփոխություններ կատարել ՀՀ կառավարության 2007 թվականի հունիսի 28-ի թիվ 955-Ն որոշման և ՀՀ կառավարության 16.08.2001թ. N 762 որոշման մեջ:

2. Միջազգային պայմանագրերով ստանձնած պարտավորությունների հետ համապատասխանությունը. Նախագծով նախատեսվում է, որ Հայաստանի Հանրապետությունից և դեպի Հայաստանի Հանրապետություն միջպետական ոչ կանոնավոր ուղևորափոխադրումները պետք է իրականացվեն Հայաստանի Հանրապետության և փոխադրման մյուս կողմ հանդիսացող պետությունների միջև կնքված տրանսպորտի բնագավառը կանոնակարգող միջազգային համաձայնագրերի և սույն օրենքի պահանջներին համապատասխան:
3. Այլ տեղեկություններ. Այլ տեղեկություններ չկան:

Տ Ե Ղ Ե Կ Ա Ն Ք
«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» ՀՀ օրենքների նախագծերի նախագծմանը և քննարկմանը հասարակության մասնակցության մասին

1. Հասարակությանը նախագծի վերաբերյալ իրազեկումը. «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին»  ՀՀ օրենքների նախագծերի փաթեթը 26.11.2010թ. տեղակայվել է ՀՀ տրանսպորտի և կապի նախարարության ինտերնետային էջում (www.mtc.am), ինչպես նաև օրենսդրական փաթեթը ներկայացվել է մի շարք հասարակական կազմակերպությունների քննարկմանը, այդ թվում` Հայաստանի տրանսպորտային առաքողների միությանը, «Սպառողների իրավունքների պաշտպանություն» ՀԿ-ին և Հայաստանի միջազգային փոխադրողների ասոցիացիա» ՏԻՐ ՀԿ-ին:

2. Հասարակության մասնակցությունը նախագծմանը և/կամ քննարկումներին. Նախագծի վերաբերյալ ստացվել են վերը նշված հասարակական կազմակերպությունների կարծիքները, որոնք ամփոփվել են օրենսդրական փաթեթը լրամշակելիս:

Տ Ե Ղ Ե Կ Ա Ն Ք
«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» ՀՀ օրենքներն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	n +1 
	n +2 
	n +3 

	
	Ըստ n-րդ տարվա պետական բյուջեի  
	Փոխությունը n-րդ տարվա պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	
	
	
	
	

	1.1. պետական բյուջեի եկամուտներ 
	
	
	
	
	

	1.2. ՏԻՄ եկամուտներ 
	
	
	
	
	

	2. Ծախսեր
	
	
	
	
	

	2.1. պետական բյուջեի ծախսեր
	
	
	
	
	

	2.2. ՏԻՄ բյուջեի ծախսեր 
	
	
	
	
	

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտութ-յան դեպքում կարող է ներկա-յացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են)
	«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում լրացում կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում լրացումներ կատարելու մասին» ՀՀ օրենքների ընդունման կապակցությամբ  նախատեսվում է պետական բյուջեի եկամուտների ավելացում, հաշվի առնելով այն հանգամանքը, որ օրենսդրական փաթեթով նախատեսվում է պետական տուրք սահմանել ոչ կանոնավոր ուղևորափոխադրումներ իրականացնող տրանսպորտային միջոցների հաշվառման համար, ինչպես նաև ուղևորափոխադրումների ոլորտի անվտանգությունը բարձրացնելու և անօրինական փոխադրումները կանխելու նպատակով  խստացվում է վարչական իրավախախտումների ոլորտը: Ներկա փուլում հնարավոր չէ ստանալ օրենսդրական փաթեթի կոնկրետ թվային գնահատականը: 
«Պետական տուրքի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի`

  - 45-րդ կետով նախատեսված դրույթը բխում է «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածից, ինչպես նաև «Միջազգային ավտոճանապարհային փոխադրումներ կատարող տրանսպորտային միջոցների անձնակազմի աշխատանքի մասին» համաձայնագրի պահանջների ապահովման նպատակով Հայաստանի Հանրապետությունում հսկիչ սարքերի (թվային տախոգրաֆների) ներդրման գործընթացից: Սահմանվել է յուրաքանչյուր թվային տախոգրաֆի քարտ տալու համար 50000 կամ 70000 դրամ: Կանխատեսվում է, որ կտրվի 200-300 վարորդի քարտ, 10-20 կազմակերպության քարտ և 0-2 արհեստանոցի քարտ: 2012թ. ՀՀ պետական բյուջեի մուտքերը համապատասխանաբար կկազմեն` վարորդի քարտ տալու համար 10-15 մլն դրամ, կազմակերպության քարտ տալու համար` 700000-1400000 դրամ, արհեստանոցի քարտ տալու համար` 0-140000 դրամ:

  - 46-րդ կետով նախատեսված դրույթը բխում է «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» ՀՀ օրենքից, որը ներկայացվել է ՀՀ Ազգային ժողով` երրորդ ընթերցման: Նախատեսվում է պետական բյուջեի մուտքերի էական ավելացում, հաշվի առնելով Հայաստանի Հանրապետության տարածքով հանքարդյունաբերության, էներգետիկայի և արդյունաբերության մեջ վտանգավոր բեռների փոխադրումների մեծ ծավալը:  Կանխատեսվում է, որ վտանգավոր բեռների փոխադրումների համար կպահանջվի մոտ 500-600 թույլտվություն, համապատասխանաբար պետական բյուջեի մուտքերը տարեկան կկազմեն 5-6 մլն դրամ:

   - 47-րդ կետով նախատեսված դրույթը սահմանվել է Հայաստանի Հանրապետության բեռնափոխադրողներին Տրանսպորտի նախարարների եվրոպական կոնֆերանսի (ՏՆԵԿ) անդամ պետությունների միջև բեռնատար տրանսպորտային միջոցներով անսահմանափակ քանակով երթեր իրականացնելու իրավունք տալու համար: Կանխատեսվում է, որ 2012 թվականին կտրամադրվի մինչև 50 ՏՆԵԿ թույլտվություն, հետևաբար  պետական բյուջեի մուտքերը տարեկան կկազմեն 1 մլն դրամ:

  - 48-րդ կետով նախատեսված սահմանվել է Հայաստանի Հանրապետության բեռնափոխադրողներին ավտոմոբիլային փոխադրումների մասին միջազգային համաձայնագրերով սահմանված մեկանգամյա փոխադրման իրավունք տալու համար, որով փոխադրողն ազատվում է տվյալ պետության տարածք մուտք գործելիս ճանապարհի վճարից: Կանխատեսվում է, որ 2012 թվականին կտրամադրվի մինչև 1300-1500 թույլտվություն, հետևաբար պետական բյուջեի մուտքերը տարեկան համապատասխանաբար կկազմեն 6,5-7,5 մլն դրամ:




